
շարունակությունը հետևի մասում

Ձեր կոմունալ վճարի չափը փոխվում է ամեն ամիս՝ կախված ձեր 
օգտագործած էներգիայի քանակից։ Օրինակ՝ ամռան ավելի շոգ ամիսներին 
կարող եք ավելի շատ էլեկտրաէներգիա օգտագործել ձեր տունը հովացնելու 
համար։ Անսովոր բարձր կոմունալ հաշիվ ստանալը կարող է սթրեսային լինել։ 
Գրանցվելով Հավասարաչափ վճարման ծրագրում՝ դուք կկարողանաք ամեն 
ամիս ձեր կոմունալ վճարի համար նույն գումարը վճարել։ Սա կարող է օգնել 
ձեզ բյուջեն պլանավորել և խուսափել անսպասելի բարձր հաշիվներից։

Եթե էներգիան ստանում եք Pacific Gas and Electric Company-ից (PG&E), 
այս ծրագիրը կոչվում է Balanced Pay Plan։ Անվանումը տարբեր է, 
սակայն ծրագիրն աշխատում է նույն կերպ, ինչպես այլ կոմունալ 
ծառայություններ մատուցող ընկերությունների Հավասարաչափ 
վճարման ծրագրերը։

Ինչպես է այն գործում
Կոմունալ ծառայություններ մատուցող ընկերությունը կուսումնասիրի վերջին 
12 ամիսների ձեր հաշիվները՝ որոշելու, թե սովորաբար որքան էներգիա եք 
օգտագործում։ Ընկերությունը ձեր նոր Հավասարաչափ վճարման ծրագրի 
վճարի չափը կհաշվարկի նախկին օգտագործման հիման վրա՝ վերցնելով ձեր 
նախորդ հաշիվների միջին գումարը։

Այս միջին գումարը կլինի այն ամսական գումարը, որը կվճարեք նոր ծրագրով։ 
Դուք ամեն ամիս կվճարեք նույն գումարը։ Որոշ ամիսներին դուք կվճարեք ավելի 
շատ էներգիայի համար, քան իրականում օգտագործել եք, իսկ այլ ամիսներին՝ 
ավելի քիչ, քան իրականում օգտագործել եք։

Մի քանի ամիսը մեկ կոմունալ ծառայություններ մատուցող ընկերությունը կստուգի 
ձեր փաստացի օգտագործած էներգիայի քանակը և կհամեմատի այն ձեր վճարած 
գումարի հետ։ Եթե վճարել եք ավելի քիչ էներգիայի համար, քան օգտագործել 
եք, պետք է վճարեք պակաս վճարված գումարը։ Կարևոր է հասկանալ, որ 
Հավասարաչափ վճարման ծրագիրը չի նվազեցնում ձեր կոմունալ հաշվի ընդհանուր 
գումարը։ Դուք միևնույն է պետք է վճարեք ձեր օգտագործած ԱՄԲՈՂՋ էներգիայի 

Հավասարաչափ վճարման ծրագիր
շարունակությունը առջևից

համար։ Հավասարաչափ վճարման ծրագիրը պարզապես հավասարեցնում է ձեր 
վճարումները՝ օգնելով ձեզ ավելի լավ պլանավորել բյուջեն։ Մի քանի ամիսը մեկ 
կոմունալ ծառայություններ մատուցող ընկերությունը կստուգի ձեր փաստացի 
օգտագործած էներգիայի քանակը և կհամեմատի այն ձեր վճարած գումարի 
հետ։ Եթե վճարել եք ավելի քիչ էներգիայի համար, քան օգտագործել եք, պետք 
է վճարեք պակաս վճարված գումարը՝ ձեր հաշվի մնացորդը հավասարեցնելու 
համար։ Եթե վճարել եք ավելի շատ էներգիայի համար, քան իրականում 
օգտագործել եք, ձեր հաշվին կկիրառվի համապատասխան վարկային գումար։ 
Ձեր նոր ամսական վճարի չափը կճշգրտվի՝ արտացոլելու ձեր ամենավերջին 
փաստացի էներգիայի օգտագործումը։

Թեև Հավասարաչափ վճարման ծրագիրը բոլոր կոմունալ ծառայություններ 
մատուցող ընկերություններում նման է, որոշ ընկերություններ վճարները 
վերանայում և վերահաշվարկում են երեք ամիսը մեկ, իսկ մյուսները՝ 
վեց ամիսը մեկ։ Ձեր տեղական CHANGES կազմակերպությունը կարող 
է ձեզ տրամադրել ձեր տարածքում գործող կոմունալ ծառայություններ 
մատուցող ընկերությունների վերահաշվարկման վերաբերյալ 
մանրամասներ։ Ձեր CHANGES կազմակերպությունը նաև ցույց կտա, 
թե ինչպես հետևել ձեր փաստացի սպառմանը և այն համեմատել 
Հավասարաչափ վճարման ծրագրով ձեր վճարած գումարի հետ։

Արդյո՞ք Հավասարաչափ վճարման ծրագիրը 
հարմար է ձեզ համար։
Հավասարաչափ վճարման ծրագիրը կարող է լավ ընտրություն լինել, եթե 
ցանկանում եք նախապես իմանալ, թե ամիսների մեծ մասում որքան 
եք վճարելու։ Դուք նաև պետք է պատրաստ լինեք մի քանի ամիսը մեկ 
վճարելու լրացուցիչ գումարներ, երբ ընկերությունը վերանայում է ձեր 
էներգիայի օգտագործումը և կատարում համապատասխան ճշգրտումներ։

Սպառողներ, որոնց համար ծրագիրը կարող է 
շահավետ չլինել
Թեև ամեն ամիս ձեր վճարի չափը կլինի հաստատուն, մի քանի ամիսը 
մեկ կոմունալ ծառայություններ մատուցող ընկերությունը կկատարի 
վերանայում, որի արդյունքում կարող է լրացուցիչ վճար առաջանալ, 
եթե ձեր էներգիայի օգտագործումն ավելացել է։ Եթե կարծում եք, որ 
վերանայման ժամանակահատվածից հետո դժվարություն կունենաք 
վճարելու առաջացած լրացուցիչ գումարները, Հավասարաչափ վճարման 
ծրագիրը կարող է լավագույն տարբերակը չլինել ձեզ համար։

Ձեր CHANGES կազմակերպությունը կարող է օգնել ձեզ գրանցվել 
Հավասարաչափ վճարման ծրագրում։ Այն կարող է նաև ստուգել 
ձեր հաշիվները, օգնել ձեզ լրացնել փաստաթղթերը, ձեր անունից 
կապվել կոմունալ ծառայություններ մատուցող ընկերության հետ և 
պատասխանել ձեր հարցերին և/կամ մտահոգություններին։

Համայնքային աջակցություն 
և իրազեկում բնական 

գազի և էլեկտրաէներգիայի 
ծառայությունների վերաբերյալ

(CHANGES) ծրագիր

www.cpuc.ca.gov/team-and-changes 

teamandchanges@cpuc.ca.gov

Եթե չեք կարողանում լուծել ձեր 
վեճը ծառայություն մատուցող 

ընկերության հետ, դիմեք 
ձեր CHANGES համայնքային 
կազմակերպությանը (CBO):

Աջակցություն ստանալու համար դիմեք ձեր տեղական 
CHANGES կազմակերպությանը՝

